
EKU TA’ KRISTU

Hafna drabi nilmentaw li llum il-bniedem, kbir jew zghir, ma ghadx ghandu sabar jisma’!
Dan huwa dejjem minnu? Jew il-bniedem ma jridx jisma’ kelma li ma ddoqgx ghal widnejh?
Jew il-bniedem ged jitnaffar meta I-kelma li tasallu taghmillu vjolenza? Jew il-bniedem gheja
jisma’ kliem fieragh? Nahseb f’dan kollu hemm ftit verita.

Uhud minn dawn l-atteggjamenti jinsabu wkoll fil-bniedem li b’widnejn attenti gieghed
ifittex il-Kelma ta’ Alla. Jien bhala katekista, u intom il-katekisti li flimkien mieghi terfghu
dan il-ministeru, ghandna bzonn naghmlu ezami ta’ kuxjenza u naraw jekk bil-ministeru
taghna ahniex indejqu, innaffru jew naghmlu vjolenza. Ma naghmlux hazin jekk nistagsu jekk
bit-tpacpic¢ religjuz taghna ahniex nghejju lil min jithajjar jaghtina widen. Mhux ghaliex il-
Kelma ta’ Alla fdata lilna ghandha minn dan; anzi, bil-kontra, ghax hija kelma helwa, kollha
mhabba, tmelles, tindokra u ddoqq ghall-widnejn. Hadd dags Alla ma jaf il-qalb tal-bniedem
u ghalhekk kelmtu taghmel u taghti sens lill-hajja. Jien konvint li fit-toroq taghna hemm
socjeta li widnejha jikluha biex tisma’ din il-Kelma. Hafna drabi 1-bniedem jirrifjutaha jew
jittraskuraha ghax ma tkunx waslitlu nadifa imma b’hafna glossa.

Ghalhekk, f’dan il-jum meta ged naghtikom il-mandat biex bhala katekisti tippartec¢ipaw mill-
ministeru tax-xandir tal-Kelma ta’ Alla, nistedinkom biex taghmlu attenzjoni halli min jisma’
lilkom ikun jisma’ lil Gest. “Min jisma’ lilkom, jisma’ lili”, galilna 1-Mulej. Kunu eku ta’
Kristu fid-dinja. Ghax jekk ahna nwasslu 1-Kelma fis-safa taghha, din hija Kelma li tfejjaq
mhux tferi, tibni mhux thott, taghmel il-qalb u mhux tbezza’.

Nezortakom biex f’din is-Sena tal-Hniena nistharrgu ftit jekk bil-ministeru fdat lilna ahniex
inwasslu 1-Kelma awtentika. Xi drabi hemm min jintilef f’elaborazzjonijiet teologici tqal u
kumplessi ta’ duttrina, imma kliemu ma jsahhanx il-qlub. Id-duttrina hija mehtiega, imma
dak li jgabbad u jimla 1-qalb tal-bniedem mhix id-duttrina imma l-persuna ta’ Gesu Kristu, il-
Kelma ta’ Alla li saret laham. Drabi ohra nintilfu f’rakkonti u stejjer, anki stejjer tal-babaw.
Dan mhux il-Vangelu. Tbezzghux bil-fantazmi ghax dan jaf jimpressjona dak il-hin imma ftit
jinzel fil-qalb ta’ dawk li jkunu jisimghukom. Aktar milli nittrasmettu kontenut, ghandna
niffacilitaw il-laqgha personali ma’ Gesu Kristu.

Biex kliemna jkun kliemU u min jisma’ lilna jisma’ 1ilU, ahna fid-dmir li kontinwament
nipperfezzjonaw u norgqmu kliemna — mhux tant lingwistikament dagskemm evangelikament.
Dan ifisser li gqabel ma ghandu jkollna gharfien teologiku, nehtiegu esperjenza ta’ Gesu
Kristu. Ghaldagstant inheggigkom biex tkunu katekisti ta’ hajja interjuri — bnedmin
spiritwali. Ghandkom tintghazlu mill-bgija mhux minhabba l-gherf dagskemm ghall-hajja tal-
ispirtu li tigi mit-talb, il-meditazzjoni u 1-hajja axxetika.

Fil-Vangelu li smajna (Lq 10:13-16) Gesti ma jsemmix biss il-bliet ta’ Korazajn, Betsajda u
Kafarnahum, imma wkoll lil Tir u Sidon. Dan jindika li f’qalbu Gesti ma kellux biss lil dawk
tal-grib jew ta’ gewwa, imma wkoll lil dawk li kienu ’1 boghod, fil-periferija, pagani (Tir u
Sidon). Jien nixtieq li bhala katekisti taghtu attenzjoni kemm lil tal-qrib u kemm lil dawk tal-
boghod, kemm lil ta’ gewwa u kemm lil dawk barra I-magjel, kemm lill-kwieti u kemm lill-



imqarba bhal Tir u Sidon. Il1-Papa Frangisku jghid li I-Knisja ghandha zewg toroq quddiemha:
li tifred jew li tintegra. Tkunux separatisti. Ma naqtghu lil hadd barra; pjuttost nestendu
dirghajna biex inhaddnu lil kulhadd, partikularment lil dawk imqarba, biex anki f’widnejhom
tasal dik il-kelma li taghti serhan u certezza.

Biex l-azzjoni kateketika taghna tkun shiha, naghmlu tajjeb jekk mas-smigh nitghallmu
ninvolvu I-bqija tas-sensi l-ohra — 1-ghajnejn (1-estetika), ix-xamm, il-kant... Dan kollu jista’
jsib 1-applikazzjoni tieghu wagqt il-Liturgija mgaddsa. Katekista tajjeb huwa dak li jwassal lil
dawk li jinnamraw mal-Kelma biex jiccelebraw il-Kelma wagqt il-Liturgija. Kunu intom ukoll
li tintroducu fil-Liturgija lil dawk li 1-Mulej jafdalna. Ghax il-Liturgija ddahhalna fil-misteru.
L-azzjoni liturgika tkompli ccarrat biex johrog fid-deher il-misteru li hafna drabi jkun
imfisser bi kliem fqir u imperfett. Anki l-istess liturgija ¢celebrata b’mod sabih, mifhum u
ppartecipat, timbuttana biex mill-awla liturgika nirritornaw ghal dawk I-ghejun katekistici
biex inkomplu nistaghnew fil-Kelma.

Dan kollu jissarraf f’barka ghalina nfusna, ghax meta verament tiftah, tara li tkun ghent lil xi
hadd biex jibda jfittex lil Gesui. Fl-istess hin, jekk ahna nkunu komunita li tiltaga’ biex tishaq
il-Kelma u ti¢celebraha bil-ferh, inkunu wkoll komunita li tghix il-karita. Hekk kliemna ma
jibgax kliem vojt, imma jkun imsieheb bl-azzjoni. Hekk il-katekezi ma tibgax issir bil-kliem
imma bix-xhieda li naghtu.



